
Allakkiaq 
09. oktober 2010


Pineqartoq:  GN-ip  sinerissap  qanittuani  qaleralinnut  tunngatillugu  suliaa,  im-


mikkoortortap  FiSk-ip  aalisartunik  suleqateqanera  aammalu  immikkoortortap  suli-


assaanik pingaarnersiuineq pillugu allakkiaq. 


Allakkiakkut ugguuna ulluni kingullerni tusagassiuutitigut eqqartorneqartut aammalu 1. GN-ip 


sinerissap qanittuani qaleralinnut siunnersuineranut tunngatillugu politikikkut oqallinneq (bilag 


1) aamma 2. pitsaanerusumik annertunerusumillu aalisartunik suleqateqarnissamik piumasaq (bi-


lag 2) qulaajarniarneqassapput.  Immikkoortortap suliassaanut allannguutaasinnaasut tulleriiaari-


nikkut nalilersorneqassapput, tassungalu atatillugu aningaasatigut inuttataqarnikkullu periarfissat 


(bilag 3) nalilersorneqassallutik.  


GN-ip sinerissap qanittuani qaleralinnut tunngatillugu siunnersuinera:


Aalisartut Uummannami pisassiissutit qaffarneqarnissaannik kisaataat tamatumalu kinguneranik 


pisassiissutinik agguaaneq GN-ip qaleralinniarluni aalisarnermut siunnersuutaa oqallititsilersima-


voq. Inuit oqaliinneranni taaneqarpoq GN-ip qaleralinnut tunngatillugu sulinera naammanngitsoq 


aammalu biologit  isumalluummut  tassunga tunngatillugu ilisimasaat  naammanngitsut.  Bilag 1 


biologit  siunnersuinerannik  eqikkaavoq  aqutsiveqarfinnut  pingasunut  immikkut  TAC-qartunut 


tunngatillugu, ukiut 15-init ingerlaneranni logbogit atorneqalertariaqartut inassutigineqartarsima-


voq. Aqutsinermut tunngatillugu iliuutsit 2006-imi atulerput taamanikkut logbogeqarnissaq inat-


sisitigut  piumasaalermat  2008-milu  siullermeerluni  pineqartut  taakkua  immikkut  pisassin-


neqartalermata.  Bilagip imaraa GN-ip paasissutissat sinerissap qanittuani qaleralinnut siunner-


suinermut atugassat pitsaanerulersinniarlugit iliuusaanut takussutissiaq. 







Aalisartunik annertunerusumik pitsaanerusumillu suleqateqarnissamik piumasaq:


Oqallinnermi  taaneqartaannarpoq  GN  aalisartunik  suleqateqassasoq.  Bilag  2  iliuutsinut  sam-


mineqarnerusunut tunngasunik immikkoortortap suliarisimasaanik takussutissiivoq. Soorlu takus-


sutisami GN-ip annertuumik aalisartunik suleqateqarnera takuneqarsinnaasoq. 


Immikkoortortap suliassaasa allannguutaat:


Oqallinnertaaq aalisakkat isumalluutit  nalunaarsorneqarnissaannut misileraallunilu aalisarnerup 


annertusinissaanut,  aammalu  biologit  atuisullu  suleqatigiinnerata  annertunerulertariaqarneranut 


kissaatigisanik/piumasaqaatinik ilaqarpoq.  Ullumikkut  immikkoortortap suliai  GN-ip siulersui-


suinit nalilersorneqarlutillu pingaarnersiorlugit tulleriiaarneqartarput. Nutaamik pingaarnersiuil-


luni tulleriissaarsoqassagaluarpat tamanna immikkoortortap aningaasatigut sulisussatigullu peri-


arfissai nalilersorneqaqqaartariaqarput. Tamatumunngalu peqatigitillugu nalunaarssuinikkut suli-


assat  ikittuunngitsut,  ullumikkut  akissaqannginneq  naammattunillunniit  sulisussaqannginneq 


pissutigalugu naammassineqarsinnaanngitsut aamma eqqaamasariaqarput, bilag 3 takuuk.


Allakkiap uuma – bilagittaaq puigornagu – Immikkoortortap suliaanut tunngatillugu tusagassi-


uutitigut, Inatsiartut oqaluttarfianniit inuinnaallu oqallinneranni biologit sulinerannut tunngatil-


lugu  apeqquserneqartartut  tamakkiisumik  qulaajaaniarsarissavai.  Uagut  nammineq  isumarput 


malillugu suliarput paasisimasaqartumik, pikkorissumik uparuartugassartaqanngistsumillu inger-


lassimavarput  peqatigitillugulu  naliliivugut  sinerissap  qanittuani  qaleralinnut  tunngatillugu 


nalunaarsuinerput  naammattoq,  kisiannili  aalisarnermiit  logbogit  atorlugit  paasissutissanik suli 


amigaateqartugut. 


Inussiarnersumik inuulluaqqusillunga


Helle Siegstad, 


Immikkoortortami pisortaq

Bilag 1. Sinerissap qanittuani qalerallit


A. Siunnersuineq pisallu
1990-ikkut qiteqqunneranni siullermeerlutik sinerissap qanittuani kalerallit pillugit biologit siunnersuu-
teqarput. Siunnersuuttaaq aalisarnermiit logbogit atorlugit paasissutissanik amigaateqarnermut tunngatil-
lugu oqaaseqaammik ilaqarpoq tamatumami qaleraleqassutsimik naliliiniarneq ajornakusoortimmagu ilan-
ngullugulu inassutigineqarpoq sinerissap qanittuani sumiiffiit immikkoortut pingasut immikkoortunik 
pisassittarlugit (TAC) aqunneqartariaqaraluartut. Siunnersuut NAFO-meerpoq (ukiut tamaasa nali-
lesoqqinneqartarpoq) Namminersorlutik Oqartussat apeqquteqaataat tunngavigalugu.  


Figur 1. Immikkoortuni pingasuni pineqartuni pisat (1987-2010) pisassiissutillu (2008-2010). 

B. Aqutsinikkut iliuutsit
Logbogit inatsisitigut 2006-imi piumasaqaataalerput sinerissap qanittuaniittuaniittullu pingasut immikkut 
2008-mi pisassinneqartalerlutik.  Logbogilersorneq 2006-imiit 2009-imut aalisarnerup ilaannaralaanngua-
ni atorneqarpoq (takuuk tabel 1). 


Qalerallit minnerpaaffissaat: GN-ip siunnersuinerani minnerpaaffissaatitaq 56 cm-eriuvoq, tassa aalisagaq 
1,5 kg oqimaassusilik (1990-ikkut aallartinneranni tunisassanut minnerpaafigititaq malillugu) aqutsinerup 
1997-imi minnerpaaffissaq 45 cm -terinngortippaa 2008-milu 42 cm-imut appaqqillugu). 


Tunisinermut tunngatillugu nalunaarut nutaaq 2011-mi atulissaaq. DN-ip tassuuna aalisariutiniit log-
bogeqartussaatitaanngitsuniit paasissutissanut pissarsianut tunngatillugu pitsannguuteqarnissaa ilimagaa. 


Tabel 1. Logbogit qanoq atorneqartiginerannut takussutissaq aammalu sinerissap qanittuani sumiiffinni pingasuni qaleralittat ta -
marmiusut.


Logbogit % pisat tamarmik 2006 2007 2008 2009 2010


Upernavik  4.6% 0.0% 26.4% 35.8%  
Uumman-
naq  


1.6% 0.0% 5.5% 9.0%  


Diskobug-
ten  


0.1% 0.4% 3.1% 13.5%  


Pisat tonsinngorlugit      
 Upernavik 5,100 4,900 5,500 6,500  
 Uummannaq 6,000 5,300 5,400 5,500  
 Diskobugten 12,100 10,000 7,700 6,300  
Logbogit tonsinngorlugit      
 Upernavik 232 0 1,450 2,329 352
 Uummannaq 94 1 299 495 494
 Diskobugten 7 36 237 849 1,146


C. Siunnersuineq tunngaveqartinneqartarpoq
Aalisarnerup nalunaarsorneqarneranik
1) Aalisarnermit uuttortaalluni misissukkat – pisat angissutsimikkut akuleriiaarnerat


a) Aasaaneraniit ukiuuneraniillu: paasissutissat taakkuninnga sumiiffinnit pingasuneersut 1993-imiit 
(UPV 2003–08 ilaanngilaq).  


2) Uuttortaalluni misissukkat tunngavigalugit pisat utoqqaassusilerneqarnerat.

Biologit misissuineri
1) Ningittakkersornermik alaatsinaanneq - UMK 1985-2007-imut, ILU 1985-2001-imut, UPV 1994, 


1995,1998, 2000, 2001.


a) Aalisarneqarsinnaasut annertussusiata missingerneqarnerata. 


2) Ningittakkersornermik alatsinaanneq Qeqertarsuup tunuani 2001-2008 aamma 2010 


a) Aalisakkat mikisut, 50cm minnerusut, akuliuttut annertussusiat (aalisakkat aalisarnermut akuliu-
tinngikkallaartillugit) 


3) Nalunaaqutsersuineq – ukiut tamaasa qaleralippassuit sinerissap qanittuani peqarfinni nalunaaqutser-
sorneqartarput.


a) Siunertaq: aalisagaqatigiit sorlernut atanerannik aalisagaqatigiillu ingerlaartarnerannik paasissu-
tissarsiniarneq.


4) Paamiut atorlugit kilisalluni misissuinerit 


a) Aalisakkat 1-imik 2-nillu akiullit amerlassusiannik missingiilluni uuttortaanerit (aalisarneqartunut 
ilanngukkumaartunik): 1991-imiit


b) Aalisagaqatigiit amerlassusiannik missingiilluni uuttortaanerit (Aalisakkat inuusukaat aalisar-
neqartullu inersimasut) 2006-imiit. 


Ullumikkut siunnersuineq pissutsinut qulaani takussutissat taagorneqartut tunngavigalugit nalilersorluar-
lugit ingerlanneqartarpoq. Misiligarneqartuaraluarpoq amerlassutsit tunngavigalugit aalisagaqatigiinnik 
misissuisarneq kisiannili nalilersuutit naammannginnerata iliuutsip tamatuma atornissaa ajornartissima-
vaa. 


D. GN-ip sinerissap qanittuani qaleralinnut tunngatillugu siunnersuinermi tunngavissat 
pitsanngorsarniarlugit iliuusai.  


1) Nammineq piumassuseq tunngavigalugu logbogeqarneq 1999-mi 


a) GN-ip 1999-imi aamma 2000-imi misilikkaluarpaa nammineq piumassuseq tunngavigalugu log-
bogeqarneq. Logbogilli ikittuinnaat utertinneqarmata misiliineq 2001-imi unitsinneqarpoq. 


2) 2008-mi KNAPK suleqatigalugu immersugassat atorlugit  apersuilluni misissuinerit  


a) 2008-mi immersugassat 1000 nassiunneqarput – 300 akineqarput.  Aalisartut akissutaasa takutip-
paat biologit siunnersuineranni ilimagisatut aalisakkat Ilulissani Uummannamilu minnerulersi-
masut. 


3) Logbogit inatsisitigut piumasaalerput 2006-imi 


a)  2009 tikillugu aalisarnerup ilaannaralaanngua ilatinneqarpoq (takuuk tabel 1) paasissutissallu 
pitsaassusiat aalisagaqatigiit nalilerniarneranni atussallugu naammanngilluinnarpoq. 2010-miit 
logbogitigut paasissutissat pitsaanerulernissaat ilimagineqarpoq. GFLK logbogit pillugit 2010-mi 
annertuumik suliniuteqarsimavoq.  


4) 2009-mi 2000-imilu qaleralinniarnermi pisarisuukkat 


a) 2009-mi kinguppanniarnermi pisarisuukkat

b)  2000-imi Ilulissani ukiuunerani aalisarnermi pisarisuukkanut tunngatillugu ingerlataq.  


5) Utoqqaassutsit pillugit workshopeqarnerit – GN Atlantikup avannaani biologeqatit workshopeqarne-
rinut arlaleriarluni ilaasarsimavoq


a) Aalisagaqatigiit nalilersornerannut tutsuiginartumik utoqqaassutsinik aalajangiisinnaaneq pingaa-
rutilerujussuuvoq. Suliaq tamanna ingerlaqqippoq ICES-ilu 2011-mi workshopeqartitsiniarluni pi-
lersaaruteqarpoq. Qalerallit utoqqaassusiannik paasinnittarnerput pitsanngortissinnaagutsigu siun-
nersuisarnerput tutsuiginarnerulissagaluarpoq. 


6) Ineriartorneq qalerallillu nalunaaqutaannik nutaanik nalunaaqutsersuineq 


a) Nalunaqqutsiuttakkat digitaliusut, qalerallip angalaneranik paasissutissiisut (Island suleqatigalu-
gu)


b) Qalerallit siunnaat strontium-imik nalunaaqutserneqassapput utoqqaassusiata aalajangerniarnera 
pitsanngorsarniarlugu 


c) Qalerallit biologinit uuttortarneqarnerat (meristik) aalisagaqatigiinnut sorlernut ilaanerat paasini-
arlugu 


2) Nalilersuilluni ataatsimiittarnerit akuttunngitsumik ingerlanneqartarput siunnersuinermi tunngavius-
artut pitsaanerulersinnissaat siunerataralugu. 


a) 2000: sinerissap qanittuani qalerallinnik nalinginnaasumik misissuinerit nalunaarsuinerillu allat 
nalilersorneqarnerat, inassuteqaatit arlallit saqqummiunneqarfiat tamatumalu kingornagut suliner-
mi malittarineqarnerat.


b)  2004: Qassutit atorlugit misissuinerit nallersorneqarnerat. 


c) 2005: Suliffiup iluani iliuuseq nalilersorniarlugu isumasioqatigiinneq. 


3) Ukiuni kingullerni 20-ni ilisimatusarnikkut ingerlatat sinerissap qanittuani qaleralinnut tunngasut in-
gerlalugillu naammassineqartarsimapput. 


a) Aalisagaqatigiit qanoq ittuunerannik misissuineq (genetik, meristik, parasitter), b) Aalisagaqatigi-
innut ilannguttarnermi pisartut – qaleraleeqqat tukerlaat ilannguttarnerat (Settling), c) Kinguaassi-
orneq – tukertitsiniarnissamik pilersaarut, d) 1980-ikkunni sineriak tamakkerlugu misileraalluni 
annertuumik aalisarnerpassuit, e) Nunani avannarlermiut biologeqatit ilagalugit nunat assigiinn-
gitsut ilisimatusarnikkut pilersaarutaat, f) Biologeqatit canadamiut ilagalugit nunat allat ilisima-
tusarnikkut pilersaarutaat, g) ”Qeqertarsuup tunuani aalisakkat aalisartullu (1997/1998)” ilisima-
tusaatinik assigiinngitsunik sammisallit peqatigiillutik pilersaarutaat (inuiaqatigiit ilisimatusaati-
gineqarnerat) atuisut ilisimasaat ilaatillugit.


E. GN-ip sinerissap qanittuani qaleralinnut tunngatillugu siunnersuutit pitsanngorsarni-
arlugit iliuusai.


1) Misissuinerit pitsanngorsarnerat – ningittakkaniit qassutinut – aallartinneqareerpoq.
2) Misissuinikkut iliuutsit – Y/R aamma VPA (XSA) pisat utoqqaassusiat tunngavigalugu – suli aallar-


tinneqanngilaq. Taanna pingaartunik amigaateqarneq pissutaalluni, aalisarnermiit paasissutissat tut-
suiginarnerulersinnagit (logbogit tunisanillu nalunaarsuutit) aammalu qalerallit utoqqaassusiat tut-
suiginarnerusumik aalajangerneqarsinnaalersinnagu aallartinneqarsinnaanngikkallarpoq. 

Bilag 2. Immikkoortortap FiSk-ip suleqatai.


1) Ilisimatitsiniarluni ataatsimiittarnerit nalinginnaasumillu attavigisartakkat 


a)  Biologit siunnersuutaat atuisunut, aqutsisunut politikerinullu ilisimatitsiniarluni ataatsimiinnerni 
saqqummiunneqartarpoq.  


b) GN aamma ataatsimiinnernut KNAPK-mut tunngasuni saaffigineqarnermigut peqataasarpoq (as-
sersuutigalugu GN peqataavoq KNAPK-p Sisimiuni oktober 2010-mi fiskerimessemut atatillugu 
ataatsimiinnerani) 


c)  GN-ip akuttunngitsumik kilisaatit naalagaat attavigisarpai umiarsualivissisimanerini oqaloqati-
gisarlugit. 


2) Aalisarnermit katersisarnerit aammalu aalisartut piviusumik suleqatiginissaannut pilersaarutit 


a) GN-ip aalisarnermut peqataanera (bundgarnersornermi)


i) KNAPK Nuuk aamma GN marts 2010-mi ataatsimiipput suleqatigiinnissaq, pingaartumik 
Nuup kangerluani saarullinniarnermut tunngatillugu, oqallisigalugu. Tassani isumaqatigiissu-
tigineqarpoq GN bundgarnersornermi peqataassasoq aammalu aalisartut GN attavigissagaat. 
Ajoraluartumilli GN aalisartunit attavigineqarsimanngilaq. 


GN-ip bundgarnersormi peqataanissani suli kissaatigaa, ilaatigut biologit misissugassaannik 
katersiumalluni aammalu bundgarnersorluni saarullittanik nalunaaqutsersuijumalluni.  


b) Kapisilinik katersineq 


i) Illoqarfinni tamani, Nuuk kisiat pinnagu, GN-ip biologii biologillu nunani allamiut suleqatigi-
illuarsimapput misissugassanik kapisillinnit pisunik katersinermi. Nuumi biologit uuttortaa-
nissaannut aalisartut akilerneqarnissartik piumasaraat. Aalisartut akilerneqarnissamik piuma-
saqarnerat aaqqiivigineqartinnagu Nuummi kapisilinniarnermit misissugassanik katersu-
isoqassanngilaq. GN-ip neriutigaa suliassaq taanna aaqqinneqareeriarpat suleqatigiinneq aal-
larteqqinneqarumaartoq.  


c) Biologit uuttortaallutik misissuinerat


i) GN - kilisaatit arlallit piumassutsiminnik peqataasut suleqatigalugit uuttortaasarsimapput, as-
sersuutigalugu qalerallit takisuusiinik.


ii)  Piniarnermik nakkutilliisut alaatsinaattullu suleqataapput GN-ip aarlisarnerni assigiinngitsuni 
uuttortaanerini. 


iii) Tunumi aalisarnermiit suluppaakkat saarulliillu misissugassat, GN suluppaakat suunerinik aa-
lajangersaalluni aammalu saarullit pisarisuukkat suffisut saarullit suffisut misissorneqarneran-
nut atatillugu katersorlugit.  


iv) GN Kitaani aalisarnermiit kinguppannik misissugassanik Polar Seafood-imit pivoq kinguaas-
siornerata allanngoriartorneranik misissuinermut atatillugu. 


GN-ip kissaatigaa siunissami annertunerusumik suliffissuarnik suleqateqalernissaq suliffissuarni 
umiarsuarnilu immikkoortiterisarnermit paasissutissanik pissarsinissamut periarfissartalimmik. 
GN-ittaaq nalinginnaasumik aalisartunik, piniarnermik nakkutilliisunik alaatsinaattunillu suleqa-

teqarnerup annertunerulernissaa kissaatigaa pingaartumik aalisarnernit assigiinngitsunit tamanit 
uuttortagassarsinissaq qularnaarumallugu.  


3) Aalisakkat nalunaaqutallit tunniunneqartarnerat aammalu kalaallit imartaanni aalisakkat nutaat 


a) GN-ip pingaartittorujussuuvaa – pinngitsoorsinnaanagulu – aalisartut nalunaaqutalimmik aalisa-
garaangamik Instituttimut tunniunnissaanik soqutiginninnissaat.   


b) Aalisartorpassuit aalisakkamik ”nutaamik” ”eqqumiitsumilluunniit” pisaqaraangamik GN-imut 
tunniussisarput. 


GN neriuppoq periaaseq taanna ingerlaannarlunilu siunissamut suleqatigiffiunera annertusiumaar-
toq.    


4) Logbogit 


a) Logbogit tassaapput aalisartut tungaanniit toqqaannartumik siunnersuinermut pingaarutilerujussu-
armik paasissutissiissutit.  


GN-nip naatsorsuutigaa sinerissap qanittuani aalisarnermiit logbogi pitsaanerulerumaartoq unga-
sinnerusorlu eqqarsaatigalugu pitsaanerusumik siunnersuinermut ilaalerumaartoq.  


5) Tunisanit paasissutissat 


a) GN-ip Upernavik Seafood-imiit toqqaannartumik paasissutissat tigusarpai (RG paasissutissanik 
taamaattunik tunniussisinnaanngilaq/tunniussiumanngilaq).  


b) Nunisisarneq pillugu nalunaarut nutaaq 2011-imi atulersussaavoq. GN-ip, pingaartumik aalisariu-
tiniit logbogeqarnissamut pisussaatitaanngitsuniit, paasissutissiisarnerup pitsannguuteqarnissaa 
naatsorsuutigaa. 


6) 2008-mi qaleralinniarluni aalisarnermik apeqqutinik immersuilluni misissuinerit 


a) Apeqqutit immersugassat 1000-it nassiunneqarmata – 300 akillugit utertinneqarput. Aalisartut 
akissutaasigut takuneqarsinnaavoq aalisartut akissutaat biologillu Ilulissanut Uummannamullu 
tunngatillugu siunnersuutaat assigiittut. 


GN-ip isumaliutigaa apeqqutinik immersuilluni misissuisarneq ukiut tallimakkuutaarlugit inger-
lanneqartarsinnaasoq.


7) Tunisassiat pitsanngorsarneratigut suleqatigiinnissamik pilersaarut


a) GN arlaleriarluni peqataalluni ingerlatani Møreforskning, Norge aamma KNAPK-mik suleqa-
teqartarsimavoq.


i) Massakkut tupissutit aalisarneqarnerata tunisassiationeratalu pitsanngorsarneqarnerannut pi-
lersaarut peqataaffigineqarpoq. Siornatigut Tunumi misileraalluni saattuanik aalisarneq tu-
nisassiarinerannillu pitsanngorsaaneq peqataaffigineqarsimavoq. 


8) Kinguppanniarnermi qaleralittarisuukkat (2008-mi pilersaarut)


a) Pilersaarutikkut sinerissap qanittuani kinguppanniarnermi, pingaartumik qalerallit qanoq annertu-
tigisumik pisarisoorneqartarnerata paasilluarnissaa kissaatigineqarpoq. Pilersaarut ingerlanneqar-
poq kilisaammit kinguppanniummiit nalinginnaasumit. 


b) GN-ip KNAPK kinguppanniartartullu Ilulissani ataatsimeeqatigai GN-ip kinguppanniarnermi 
ilaaneranut akiliutissaq isumaqatigiinniutigalugu. Ajoraluartumik GN-ip peqataaneranut akiliutis-

saq isumaqatigiinngissutaavoq GN-ilu KNAPK-p angallannik attartorneranut akiliiumannginne-
rarlugu Landsrettimut tunniuppaa.  GN-ip suliassaq eqqartuussivimmi aalajangiiffigineqareersin-
nagu pilersaarut ingerlateqqinnianngilaa.   


9)  Aalisarnerit nutaat – Eqalussuit, qeqqussat aalisarnerillu nutaat allat.


a) GN nutaamik eqalussuarnialernermi aqutseqatigiinnut ilaasortaavoq. 


b) GN Kalaallit Nunaanni nutaamik qeqqussanik aalisarnerup aallartinneranut malinnaavoq. 


10) Pilersaarutit pisoqaanerusut.


a. Nammineq piumassuseq malillugu logbogeqarneq (sinerissap qanittuani qaleralinniarnermi) misi-
linneqarpoq 1999-imi 2000-imilu.


b. Qeqertarsuup tunuani aalisakkat aalisartullu (1997/1998) ilisimatusaatit assigiinngitsut suleqatigi-
iffiattut pilersaarutaavoq Ilulissani qaleralinniartartunut tunngatillugu, biologi, aqutsineq aningaa-
sarsiornerlu sammillugit. 


c. Pisarisuukkanut pilersaarut: ukiumi sikukkut qaleralinniarnermut 1999-imi peqataaneq. 


d. Innisaasanik pilersaarut (1998/2002) – kisiannili pisarisuukkanik misissuineq. Pilersaarut pivius-
unngunngitsoorpoq kilisaat Tunumukarmat (GN-imi atorfilik nassataralugu!) isumaqatigiissutigi-
neqartutut Kitaani aalisarfinni assiginngitsuni aalisartussaagaluarluni. 


e. Rødfiskekassemi suluppaakkanut pilersaarut. Qallunaat umiarsuaat atorlugu pilersaarut ingerlan-
neqarpoq kalaallimik umiarsuaatilimmik pilersaarummut ilaajumalluni nalunaartoqanngimmat 
(2000). 


f. AMIS – misileraalluni aalisarnissamut kontop ataani pilersaarutit: Aalisarnikkut pilersaarutit 
amerlanersaat pinngitsoorput: Eqalussuarniarneq, eqqusat, Tunumi Thulemilu qalerallit.   


g. Misileraalluni aalisarnermik taakkuninngalu misileraalluni aalisarnissat tunisassiorfeqarnissaq, tu-
niniaafiit aalisartullu toqqaannartumik ilaanissaat amigaataatillugu siunertaqanngitsutut inerniliif-
figineqarput. 

Bilag 3. Immikkoortortap suliassaanik pingarnersiuilluni tulleriiaarineq pillu-
gu allakkiaq.


Ullumikkut GN-imut nutaanik arlalinnik piumasaqaateqarpoq aalisakkat isumalluutit nalunaarsorneqarne-
risa iluanni aammalu atuisunik suleqateqarnerulernissamut tunngatillugu. Immikkoortortap sulisui tamak-
kiisumik atorneqareerput iliuusissallu nutaat taamaallaat ullumikkut suliaareersut allanngortinnerisigut 
imaluunniit sulisoqarnikkut iliuuseqarnikkut (nutaanik atorfinititsinikkut imaluunniit sulisunik/suliassanik 
immikkoortortanit allanniit nuutsinikkut) aatsaat pisinnaapput.   
 
Nuummi immikkoortortaq FiSK 12-inik sulisoqarpoq (pisortaq 1, ilisimatuut 7 aamma biologassistentit 3 
qarasaasialerisorlu 1 (taanna killiliommik immikkoortortap ilisimatusarnikkut ingerlataanut peqataavoq). 
Ukiuni 2000-imiit 2009-mut inuit 13-iniit 15-it tungaannut sulisuusimapput – taakkunannga seniorforske-
rit 2 – 4-llutik. Malunnaqaaq immikkoortortap seniorforskerinik sulisoqannginnera uagullu suliat taakkua-
lu pitsaassusiata appariarnissaat ilimagaarput.  


Immikkoortortap oktoberimi atorfimmik immikkoortortap nutaamik seniorforskeritut atorfimmik pilersit-
siniaraluarnera Namminersortut visitationsudvalgeaniit itigartinneqarpoq 


Suliaq ullumikkut immikkortortami ingerlanneqartoq suliamut tunngatillugu tulleriissaagaareerpoq. Immi-
kkoortortami nutaamik tulleriissaarineqassappat tamanna immikkoortortap aningaasatigut sulisoqarnik-
kullu pisinnaasaannut naleqquttumik sanilliussuunneqartariaqassaaq. 


Eqqaamasariaqarputtaaq nalunaarsuinissat ullumikkut aningaasanik sulisussanillu amigaateqarneq pissuti-
galugu suli ingerlanneqarsinnaasimanngitsut, liste 1 takuguk.  


2010-p aallartinnerani immikkoortortaq suliassat suut unitsitassatut eqqarsaatigineqarsinnaanersut naliler-
suisimavoq, liste 2 takuuk.    


1) Nalunaarsorneqartussat naluneqanngitsut ullumikkut GN-imit sammineqanngitsut
Sinerissap qanittuani qaleralinniarnermik misissuinerit – annertusisat (+ 1 område) 
Nuup eqqaani sinerissap qanittuani qaleralinniarnermik misissuinerit 
Baffinbugtimi sinerissap qanittuani qaleralinniarnermik misissuinerit (ukiumoortumik nalunaarsuineq) 
Narsami/Qaqortumi saattuat (aalisarneq nutaaq)
Uiluiit 
Nipisat 
Tunumi suluppaakkat – aalisarneq nutaaq isumalluarfigineqaqisoq
Aalisarnerit nutaat (tassami aalisarnerit njutaat aallunneqalerput qeqqussanik, eqqusanik eqalussuarnillu) 
Aaqqissuussamik atortunik/teknologiimik malinnaaneq
Pisarisuugaqartarnermik malinnaaneq
Avatangiisinik ilisimatuutut misissuineq aatsitassarsiornermut atatillugu, malinnaaneq
Peqarfinnik misissuineq (MSC-p piumasaa)
Aalisarnerit annikinnerusut: Eqaluit, ammassat (kitaani), eqalukkat, uukkat, nataarnat


2) Nalunaarsuinikkut suliat ingerlanneqartut unitsitassatut eqqarsaatigineqarsinnaasut
Kapisilik
Paamiut atorlugit saattuat
Qeqertarsuup tunuani saattuat 
Qaqortumi Nuummilu(?) sinerissap qanittuani saarulliit 

